
5 Juokke lække devddut, ja juokke varre ja divva vuolleduvvut galgga, ja mi moalkkai læ, njulggijuvvut galgga, ja rappes gæinok jalggaden dakkujuvvut galggek.

6 Ja buok oaǯǯe oaǯǯo oaidnet Ibmel bæsstem.

7 De damditti olbmuidi son celki, guđek botte sust gastašuvvut: di dæččalagga čivgak! gi cuigi din boatte moare vuold erit bataraddat?

8 Dakkat nabbo dalle jorggalæme hæivolaš šaddoid, allet vaimostædek riema cælkket: Abraham læ min aččamek; dastgo digjidi cælkam, dain geđgin galle Ibmel matta Abrahami manaid bajasboftet.

9 Mutto afšo muorai maddagin jo orromen læ; de damditti juokke muorra, mi šiega šaddoid i šaddad, šadda eritid čuppujuvvut, ja dolli suppijuvvut.

10 Ja olbmuk sust jerre, ja celkke: maid galggap mi dalle dakkat?

11 Mutto son vastedi, ja sigjidi celki: gæst guoft biftasak læva, addus sunji, gæst i læk, ja gæst borramušak læk, dakkus damaka lakkai!

12 Mutto maida tuolarak botte gastašuvvut, ja sunji celkke: oapatægje, maid galggap mi dakkat?

13 Mutto son sigjidi celki: allet maidegen æmbo gaibed, go digjidi mærreduvvum læ!

14 Mutto soatteolbmak maida sust jerre, ja celkke: maid galggap mi dalle dakkat? ja son sigjidi celki: allet gæstegen maidegen væǥald valde, alletge verid daǥa gavvelvuođain, ja lækket balkkasædek duttavaǯak!

